
БЕРЕКАТ ХКВЕЗВА!

Росстатистикадин 1-январ-
дин делилралди, Ахцегь 
райондин вири жуьре 

майишатра санал 81925 кьил куь-
луь карчин (абурукай 70113 - диде 
хипер) ва 15254 ири карчин гьай-
ванар (абурукай 9325 – ацазвай 
калер) гьисабзава. Кьилди хсуси 
майишатрин (ЛПХ) гьайванар 
кьуьд-гад чкадал аламукьзаватIа 
(абуруз 15 агъзуралай виниз МРС 
ва 11 агъзуралай виниз КРС ава), 
чIехи майишатринбур (СПК, КФХ, 
ИП) куьчарзава. Ингье цIини абу-
рун гьайванри Дербент ва Кочубей 
зонайрин къишлахра кьуьд акъуд-
на, гила хайи дагъларин яйлахриз 
куьчарзава. Шаксуз, им гьайванар 
ва хипехъанарни ветеринарный 
къуллугъчир патал виридалайни 
жавабдар ва четин бере я: дул къа-
чуна гьеле бегьем тахьанмаз (пара 
дуьшуьшра кIелер рекьера хаз, 
чубанрал артухан азиятар акьалт-
зава) куьрпе кIелер галай хипер 
рекье гьатуниз гьазурзава. Абурун 
гьал ахтармишиз, хаталу азаррин 
вилик пад кьадай серенжемар 
кьиле тухузва, кикIламрикайни 
(клещ) нет-чIутдикай михьун па-
тал каролиндайни маса дарманрай 
чуьхуьзва… 

- ЦIи Дербент зонадин чуьлле-
ра кьурагь хьуникди хеб куьчару-
нин кампания са 10 йикъан фад, 
яни 10-майдиз башламишуниз 
мажбур хьана,- суьгьбетзава Ах-
цегь райондин УСХ-дин кьилин 
зоотехник Адильхан Агьмедовани 
кьилин пешекар Леонард Атлуева. 
- Къе, 1- июндиз, Дербент зонада 
кьуьд акъудай 23 майишатдин 
гьайванарни кIвачи-кIвачи хтана, 
чкадив ахгакьнава. Кочубей зона-
дай (ина 31 майишатдин гьайванар 
ава, чебни «Камазраваз» хкизва) 
24-майдилай хкиз эгечIнава. Гьар 
са йикъалай 10 машиндаваз 5 агъ-
зур гьайван рекье хутазва. Артух-
лама, гьар са бригададиз   вишелай 
виниз, санлай 3 агъзурахъ галаз 
къарамалар ава.

- Рекье гьихьтин четинвилер 
гьалтзава? – хабар кьазва чна 
хуьруьн майишатдин пешекар-
ривай.

- Четинвилер пара ава. Хеб 
куьчардай рекьер кьилди ксари 

ихтиярсуздаказ чпиз хкьуна хьиз, 
саки амач, гьайванар автотрас-
садай тухузва. Хеб къаткурдай 
чкаяр гьелелиг аматIани, абур 
ерли тадаракламиш туш. Рубас-
чайдал муьгъ аламач. Къара-Куьре 
хуьруьн патав гвай хипер дар-
манрай чуьхуьдай чка туькIуьр 
хъувунайтIа хъсан тир, вучиз 
лагьайтIа Советское хуьрел гьайва-
нар хаталу гьашаратрикай михьдай 
ванайрилай кьулухъ Мегьарамд-
хуьруьн зонада абурук мад азарар 
акат хъийизвай дуьшуьшар ава. Ко-
чубейдин къишлахрай машинраваз 
хкун пулдин еке харжийрихъ галаз 
алакъалу я: гьар са «Камаздиз» 45-
50 агъзур манат пул гузва. Дугъри 
я, гьар са диде хеб хуьн патал Гьу-
куматди 200 манат пулдин куьмек 
гузватIани, ам агакьдалди хипехъ-
анар жаздандал къвезва, я герек 
вахтунда а пул гъилени гьатзавач. 
Къишлахрал хипехъанарни абурун 
хизанар яшайишдин лап чарасуз 
шартIарикайни магьрум я ва икI 
мад. Ихьтин шартIара, гьелбетда, 
жегьилар чубанвилиз къвезвач. 
Хипехъанар чпин гьайванар хизан-
ралди хуьниз ва шей-шуьй эцигун 
патал махсус машинар кьуна куь-
чаруниз мажбур я.  

- Гьайванрин гьалар, дулдин 
нетижаяр гьихьтинбур я, сар 
маса гуз жезвани? – хипехъанви-
лин вири месэлаяр чаз итижлу я. 

- Кьуьд хъуьтуьлди хьанатIани, 

гатфар кьурагьдаказ атуникди 
Дербент зонадин чIурара хъсан 
векь хьанач, Кочубейдин чуьлле-
риз саранчади тади гузва. Гьайва-
нар якIуз-чIарчIиз тарифлу туш, 
кьилинди, вахт-вахтунда азаррин 
вилик пад кьадай серенжемар 
кьиле тухуникди сагълам я. 1-июн-
дин делилралди, санлай 85% дул 
къачунва, гьеле тамам нетижаяр 
кьунвач, 90 %-див агакьун лазим 
я. Гила хайи дагъларин векь, яд, 
гьава гахлукьайла гьайванрин гьа-
лар хъсан жеда. Сарикай рахайтIа, 
виликрай хипехъанвилин хилен 
асул къазанжи сарилай тир. Гила 
и кьиметлу суьрсетдиз уьлкведа 
вучиз ятIани игьтияж амач, сун 
парчаярни парталар багьа къи-
метрай «импортныйбур» серф яз 
аквазва. Шаз чи хипехъанри чпин 
саки 130 тонн вижевай сар кило 

10-15 манатдай маса гана (им стIун 
абур тунин зегьметдин гьакъи 
туш), чандилай ахлудна. Хамар 
саки гьакIа гадарзава, нек ахцадай 
кас амач. Хипер анжах са як патал 
хуьзва лагьайтIа жеда. 

Газетдин мумкинвиликай 
менфят къачуникди мад са хци 
месэладал акъваз тавуна жедач, 
-алава хъийизва Леонард Атлуе-
ва. – Месела, Гутумрин хуьруьн 
«1-Май» колхозда 2000-йисал-
ди тушинский жинсинин 5000 
гьайван авай. Гила хуьре амайди 
анжах 200 - 250 лапаг я. Гьиниз 
фена лагьайтIа, къишлахрин чил 
авачирвиляй Дербент райондин, 
яни Шур дередин Агъул, Дербент, 
Табасаран, Хив районрин чпиз са 
хебни авачиз кIвачихъ чилер галай 
(чил, ятахар Минимуществодин-
ди я) майишатриз процентрай 
гана куьтягь хьана. Процентарни 
гъвечIибур туш: хуьзвай гьай-
ванрин 10%, вични гьа атанвалди 
виликамаз истемишзава, гьар са 
къарамалдай вацра 1000 манат 
къачузва. Гьа ихьтин шартIара 
гьатай «Луткунский» «Заря» со-
вхозрин гьайванар куьтягь хьана, 
Мичегьрин колхоздал кIук къвез-Iук къвез-ук къвез-
вач. Важиблуди тир и месэла 
чна датIана къарагъарзаватIани, 
РД-дин хуьруьн майишатдин ми-
нистерстводи, гьукумдарри са 
серенжемни кьабулзавач.  

РАЙОН 
САМОИЗОЛЯЦИЯДА АВА

Эпидемиядин гьалариз 
килигна, Дагъустанда 
самоизоляциядин къай-

да давамарзава. Республикадин 
чIехи пай муниципалитетри ка-
рантиндин къайда 7-июндал тунва. 
Бязи районра коронавирусдик 
азарлубурун кьадардиз килигна, 
кIеви къайда 15-июндал давамар-Iеви къайда 15-июндал давамар-еви къайда 15-июндал давамар-
нава. Ахцегь райадминистрацидин 
104-нумрадин къарардин бинедал-
лаз чи районда инсанрин самоизо-
ляциядин серенжемар 15-июндал 
кьван амукьда.

Гьуьрметлу аялар, диде-буба-
яр, районэгьлияр! 1 июнь, 
аялар хуьнин международный 

йикъан сувар, квез рикIин сидкьидай 
мубаракрай! Им аялар, иллаки зайиф 
аялар диде-бубадин, обществодин па-
тай къайгъударвилиз муьгьтеж тирди 
рикIел хкизвай мергья матлувилин 
сувар я. Аялар уьмуьр дин цуьквер, чи 
гележег я.  Чи вири алахъунар, мурад  
аялар сагъламбур, хушбахтбур яз чIехи 
авуна, абурукай диде-бубадиз, халкьдиз 
вафалу халис инсанар тербияламишун 
я. Государстводин, обществодин гужлу-
вилин, культурадин дережа аялринни яшлубурун месэлайриз дикъет 
гунилай аслу я. 

Адет яз, и юкъуз чна аялар хуьнин сувар школайра, алава кIелунин 
идарайра, ял ядай паркра вири райондин дережада тешкиллудаказ кьи-
ле тухудай. Гьайиф хьи, цIи коронавирусдин азарди планар дегишарна: 
тарсар компьютеррин куьмекдалди кIвалера гана, ОГЭ акъвазарна, 
ЕГЭ-дин вахтар дегишарна… Эхь, вири и крар чи аялар хаталу ин-
фекциядикай далдаламишун патал я.

Аялар чIехи уьмуьрдиз гьазурун, дуьньядин къвердавай четин 
жезвай шартIара  яшайишдиз къабил, гъавурдик квай, ватанперес ва 
сагълам инсанар яз тербияламишун патал кьетIен фикир райондин 
руководстводи школайринни алава образованидин идарайриз гузва. И 
мураддалди шаз чна республикада просвещенидин гьич санани авачир 
хьтин «Люминари» Центр кардик кутуна, алай вахтунда Ахцегьа зурба 
спорткомплекс эцигиз эгечIнава. Саки 140 млн. манатдин къимет авай 
ам йисан эхирдалди бегьемариз кIанзава. Къуй квез чандин сагъвал ва 
хъсан вири эгечIунра агалкьунар хьурай, азизбур!

  Ахцегь райондин руководство, депутатрин райсобрание

Гь у ь рм е тл у  О с ма н 
Магьмудович! Ахцегь 
райадминистрация-

дин коллективди квез хайи югъ 
рикIин сидкьидай мубаракзава! 
Райондин кьиле хьайи йисара 
куьне халкьдин яшайишдинни 
экономикадин месэлаяр гьялдай 
хейлин крарик кьил кутуна, четин 
пара месэлаяр гьялна. Жавабдар 
чIехи къуллугъдал куь уьмуьрдин 
макьсад районэгьлийрин яшайиш 
хъсанарун, акьалтзавай несил бу-
байрин баркаллу крариз лайихлу 
ватанпересар яз тербияламишун 
хьана. Им анжах хъсан чирвал, 
тежриба, къастунал кIевивал ва тешкилатчивилин алакьунар авай кас-
дилай алакьда. Гьакъикъатдани гьа ихьтин ерияр хас тирвиляй квевай 
районэгьлийрин арада лайихлу гьуьрмет къазанмишиз алакьна. И крар 
аннамишуналди, районэгьлийри квез чухсагъул лугьузва ва куьн вахтунда 
къуллугъдал хтун гуьзетзава. Хайи район абад, аваданламишунин карда 
гележегда квехъ мадни еке агалкьунар жеридахъ чун инанмиш я. Районэгь-
лийрин мецелай, къуй квез яргъи уьмуьр, чандин сагъвал, ислягьвал, хуш-
бахтвал ва райондин кьилин къуллугъдал мадни еке агалкьунар хьурай!   

ЦIийи коронавирусди ара-
дал гъанвай азар чкIунин 
вилик пад кьунин, сани-

тариядинни эпидемиядиз акси алава 
серенжемар кьиле тухунин мурад-
далди ва и месэладай Роспотреб-
надзордин къалурунар тамамарун 
яз, «Ахцегь район» МР-дин адми-
нистрацияди 2020-йисан 22-май-
диз 80-р-нумрадин распоряжение 
кьабулнай. Адал асаслу яз, «сель-
совет Ахтынский» СП-дин кьил 
Н.Эфендиеваз, «сельсовет Луткун-
ский» СП-дин кьил А.Рагьимоваз, 

«Цуругърин хуьр», «Чеперин хуьр» 
СП-рин кьилер Ш.Мердановаз ва 
М.Забитоваз коронавирус квай ва 
пневмония авай азарлуяр къаткурна-
вай чкайра эхиримжи дезинфекцияр 
кьиле тухун тешкилунин тапшуругъ 
ганвай.

Махсус тешкилатар желбунал-
ди, абуру и тапшуругъ гъиле авай 
йисан 26-майдалди кьилиз акъудун 
лазим тир. Винидихъ къейднавай 
СП-рин кьилери и тапшуругъ тайи-
нарнавай вахтара кьилизни акъудна.

ХИПЕХЪАНВАЛ

Дашдемир ШЕРИФАЛИЕВ 

Куьчери хипехъанвал чаз гьеле къадим заманайра бубайрилай 
ирс яз атанвай кьетIен сенят я. Йиса кьведра – гатфариз ва зулуз 
гьайванар яйлахризни къишлахриз куьчариз хуьн яшайишдин 
истемишун тир. Виликрай гьайванар дагъларин гирвейрилай 
яхдиз алудиз кьиле тухузвайтIа, ХХ асирда къишлахарни рекьер, 
шартIар дегиш хьуникди ракьун рехъ ишлемишиз хьана, гила 
гьайванар пар чIугвадай еке машинраваз тухуз-хкизва. Алай 
вахтунда Дагъустанда гатун яйлахриз 1,5 миллион куьлуь кар-
чин гьайванар (умуми сан ина 5 миллиондилай артух я), гьакI 
агъзурралди къарамалар куьчарзава. «Берекат хквезва, гила 
дагъларални чан хкведа!»,- дамах гваз лугьузва машин рекьера 
суьруьйрин юкьва гьатзавай инсанри. Амма жуьреба жуьре се-
бебрикди и девлет, гьайиф хьи, йис-сандавай тIимил ва дагълар 
хуьрерни кесиб ва ялгъуз жезва.  

АЯЛАР ХУЬНИН ЮГЪ МУБАРАКРАЙ!

СЕРЕНЖЕМАР КЬАБУЛНА

ТЕБРИК

ДИНДИН МЕСЭЛАЙРАЙ

МЕРГЬЯМАТЛУВАЛ

КЪАЗИ-КЪУМУХДАЙ  ТИР ЖАМАЛУДДИН
Гьемдуллагь БАБАЕВ,
зегьметдин ветеран, РД-дин культурадин лайихлу работник

Чи девирда, Ислам чирунин рекьяй гьич са манийвални амачир  
чIавуз, адан алатай девирдин ирс, Мугьаммад Пайгъамбардин 
(с.а.с.), адан асгьабрин ва суфизмдин шейхерин уьмуьрдин рехъ 
ва абуру авур крар ахтармишун лап важиблу месэладиз элкъвен-
ва. Дагъустандин зурба шейх Сайид Жамалуддин аль Гьуьсейни 
1788-йисуз Къази-Къумухда дидедиз хьана. Адан тIварцихъ галай 
«Сайид» ва «аль Гьуьсейни»  гафари ам Мугьаммад Пайгъамбар-
дин (с.а.с.) несилдикай, иллаки адан хтул Гьуьсейнан сихилдикай  
тирдан гьакъиндай  шагьидвалзава.

Къази-Къумухдай тир 
Жамалуддин Дагъустан-
дин тIвар-ван авай алим 

ва муаллим, Шамилан мюрид, 
араб литературадай дерин чирви-
лер авай кесерлу, Дагъустандин 
руьгьдин уьмуьрда кьетIен чка 
кьур кас хьана. Ам  гьакI «Аль-
Адаб  аль-марзийа» тIвар ганвай 
суфизмдин макьсаддикай, шейх-
динни мюриддин алакъайрикай, 
суфийдин марифатдинни эдебдин 
къайдайрикай кхьенвай машгьур 
трактатдин автор я. Жегьил чIавуз 
ада Къази-Къумухда Аслан-хан-
дин секратарвиле къуллугънай. 
Ханди адаз гьакъисагъ чалиш-
мишвилериз ва вафалувилиз ки-
лигна, Куьре ханлухдай пуд хуьр 
пишкешнай, абурун агьалийри 
адаз налогни гузвай.

Амма Джамалуддин фад аюх 
хьана, ва ам тамам туба-астагъфир 
авуналди Аллагьдихъ элкъвена. 
Ам шейх Мугьаммад-эфанди Кю-
ринскидин (аль Ярагъидин) патав 
фена, адавай тIарикъат къачуна. 
Ва гуьгъуьнлай а рекьел къвез 
кIанзавайбуруз куьмекдай ихтияр 
къачуна.  Аслан-хан тIарикъатдиз 
ва мюридриз акси кас тир, адаз 
абуру вичин чилерал мягькем чка 
кьаз  кичIезвай. Гьелбетда, Жа-
малуддинан патав гзаф чкайрай 
инсанар къвезва лугьуз, ам гьатта 
наразини тир. Мугьаммад-Ярагъи 
Балахандиз куьч хьуниз мажбур 
хьана. Аслан-хандиз са шумуд 
сеферда Жамалуддин терг ийиз 
кIан хьана, амма Аллагьди ам 
хвена. Са сеферда Аслан-ханди 
Жамалуддин тергунин ният аваз 
ам алцурарна вичин патав гъана, 
Жамалуддин лагьайтIа, вичин 
асадал гьалт хьана хандин вилик 
акъвазна, Аслан-хандин рангар 
атIана, кичIевилин фул акатна, 
ам чкадилай къарагъна кIвализ 
гьахьна икI лагьана: «Ам са зиян-
ни тагана кIвализ ахъа хъия. Гакъ-
икъатда заз акуна хьи, ам зи вилик 
акъвазнавайла, адан цIуд тупIуни 
лампайри хьиз экв гузвай».

Са маса сеферда Аслан-хан-
ди шейхдиз лагьана: «Инсанри 
лугьузва хьи, вун эвлияйрин 
дережедив агакьнава ва вавай 
авлияйрилай хьтин аламатар 
алакьзава. Эгер ам авай кар ятIа, 
зун чIалахъ жедайвал са аламат 
къалура, тахьайтIа за вун ре-
кьида». Шейхди вич авлия туш, 
Аллагьдин са лукI я лагьана. Хан 
вичин жавабдал рази тахьайди 
акур ада хандин итимрикай садаз 
эверна ва инсанарни гьайванар 
къекъвезвай са чкадал тухвана. 
Жамалуддина вичин асадив ре-
кьин юкьвал кьуд пипIен шикил 
чIугуна ва икI лагьана: «Им Рай-
гьанат лугьудай дишегьлидин сур 
я. Ам вилик девирда азабар гана 
кьена, адан мейитни чIур тахьана 
гьа кутурвал ама». Жамалуддина 
адал гьихьтин кафан жедатIани  
лагьана. Аслан-хандин векил 
хъуьрена ва ада хабар кьуна: 
«Ихьтин кунтIал инсандин сур 
гьикI жеда? Эгер гьакI туштIа, 
ханди вун рекьида». Аслан-хан-
дин векилди шейхди къалурай чка 
эгъуьниз башламишна. Сур эгъуь-
найла, анай дишегьлидин мейит 
жагъана. Адан гьич са чкани чIур 
хьанвачир. И кар акур адан гаф 
кьурана. А кардикай хандиз вичиз 
хабар хьана, ада шейхдихъ ала-

матар ва кераматар авайди хиве 
кьуна. Ва ам секин туна. Ахьтин 
аламатар шейхдихъ гзаф авай ва 
мюридризни абурукай хабар тир.

Гуьгъуьнай шейх Жамалуд-
динакай ванер-сесер яргъариз 
чкIана. Къазимугьаммадазни 
Шамилаз Къази-Къумухда шейх 
пайда хьанвайди чизвай ва абуруз 
адавай тIарикъат кьабулиз кIан 
хьана. Гуьрцелдал ацукьнавай 
Къазимугьаммад акун кумаз Жа-
малуддина «Ша буюр, Къазиму-
гьаммад!» лагьана,  адан гъил 
кьуна вичин патав ацукьарна, икI 
лагьана: «Вун атанвай, ваз лазим 
чка гьа инаг я». Шейхдиз акьван 
чIавалди ам садрани акурди ту-
шир. Къазимугьаммад шейхдин 
фагьумлувилел гьейран хьана ва 
ада лагьана: «Зун Къазимугьам-
мад тирди квез гьинай чизва?» 
Шейхди жаваб гана: «Чи ктабра 
кхьенвачни мегер: «Диндал кIеви 
касдин кьатIунривай мукъаят 
хьухь, гьикI лагьайтIа  адаз Ал-
лагьди куьмек гузва. Зун диндал 
кIеви тирди шаклу яз вун тешвиш-
да авани?». Ахпа  Къазимугьамма-
дан юлдашдихъ элкъвена лагьана: 
«Зи патав виш сеферда атунилай, 
вун ви бубадиз муьтIуьгъ хьун 
Аллагьдиз кIан я». А кас дугъри-
данни гьахьтинди тир.

Къазимугьаммад шейхдин 
патав кьвед лагьай сеферда имам 
Шамилахъ галаз фена. Абуру 
адавай тIарикъат кьабулна. Дагъ-
устандин ва Чечнядин халкьари 
ам чпин мюрид яз кьабулнавай 
шейх тир. Муьжуьд вацра имам 
Шамилан есирвиле авай пра-
порщик Орбелианидиз шейх 
Жамалуддина икI лагьана: «Чан 
хва, лагь урусриз, заз, гьа жуван 
стхайриз-мусурманриз хьиз, чпиз-
ни хъсанвилер хьана кIанзава, 
чаз виридаз Аллагь куьмек хьуй. 
Зун суфий я, заз чизва чун сад 
туширди, амма  чун вири Сад тир 
Аллагьди халкьнава, гьавиляй 
сада садал лянет гъун гунагь 
я». Орбелианиди вичин рикIел 
хкунра шейхдикай икI кхьизва: 
«Дагъустанда са кас ава, гьа сад 
лагьай имамрин вахтунилай баш-
ламишна къе къведалди вирида 
адаз дериндай гьуьрметзава, ада 
вичин секин уьмуьрдалди гьахъ-
лувилелди, чирвилералди, шариат 
тамамарунин кIевивилелди шейх-
вилин дережа къазанмишнава. 
Даргоди ам гьихьтин гьуьрмет-
дивди кьабулнайтIа, за шагьид-
валзава. Вири агьалияр – папар, 
аялар адан къаншардиз экъечIна, 
«Аллагь акбар!», - лугьуз те-
брикиз, адан перемдин ценериз 
теменар гуз чпин патав дуьз 
тIарикъатдин шейх ракъурунай 
Аллагьдиз шукурзавай. Вири 
халкьдин тIварцихъай ам имам 

Шамила вичи къаршиламишна ва 
гьуьрметдивди адан гъилиз темен 
гана». Жамалуддин-эфендидин 
руш Загьидатакай Шамилан паб 
хьана, Шамилан кьве руш Жама-
луддинан кьве хциз гъуьлиз фена.

Жамалуддин дерин чирви-
лер авай ва гзаф кьатIунар авай 
кас тир. Ада мукьвал-мукьвал 
лугьудай: «Илимдиз пачагьдин 
тахтунилайни гзаф гьуьрмет-
на кIанда. Куь чирвилер куьне 
ишлемиш ая, масада абур куь 
аксина ишлемишдалди. Адаз 
Кьуръан хуралай чидай, араб, 
фарс, индус, урус ва Къавкъаздин, 
Дагъустандин миллетрин чIалар 
чидай. Адаз гзаф мюридар авай. 
Шейх Мама-Дибир ар РочIи, шейх 
Гьажи Юнус афанди аль-Гьанави, 
шейх Мугьаммад Гьумали ва 
масдбур (Чпиз Аллагьди регьмет 
авурай) адан муталлимар тир. 
Имам Шамил есирда гьатайдалай 
гуьгъуьниз шейх Турциядиз куьч 
хьана ва вичин рухваярни абурун 
свасар галаз  Стамбулда яшамиш 
хьана. Жамалуддин 1869-йисуз и 
дуьньядай фена. Ам Стамбулда 
Къараджа Агьмед сурара имам 
Шамилан мукьва кьилийрин патав 
кучуднава.

Шейх Жамалуддин кьейи-
далай гуьгъуьниз адан рухваяр 
– Абдурагьман ва Абдурагьим 
Дагъустандиз хтана. ЧIехи шейх-
дин берекат аялризни атана. Адан 
хва Абдурагьманан уьмуьрдинни 
яратмишунрин рехъ кьетIендаказ 
къейдна кIанда. Ада вичин буба-
дивай исламдин лап дерин чир-
вилер къачуна. Ам ва адан стха 
папарни галаз  Калугадиз имам 
Шамилахъ галаз атайбур я. Офи-
циальный властрин векилри же-
гьил Абдурагьманан чирвилериз, 
кIелунал рикI хьуниз ва алакьун-
риз, гьакIни адаз Шамила ийизвай 
кьетIен ихтибарвилиз гьасятда 
фикир гана. Адавай галкIин тий-
из, хъсандиз урус чIалал рахаз, 
кхьиз ва кIелиз жезвай, мусур-
манрин право, дагъвийрин адетар 
хъсандиз чидай.

Къавкъаздин Горский управле-
нида къуллугъдал алай чIавуз ада 
Шамилакай ва халкьарин азадви-
лин гьерекатдикай материалрал 
кIвалахиз башламишна, вичин 
бубадин «Аль-Адаб  аль-марзийа» 
ктабдиз сифте гаф кхьена, чапдиз 
гьазурна. Гьа ина ада «РикIел хку-
нар» тIвар ганвай зурба тарихдин 
кIвалах куьтягьна.

Абдурагьманан яратмишунри 
къвердавай гзаф алимрин фики-
рар желбзава. Алимри  гьисабза-
вайвал, адан яратмишунар, гьакI 
Шамилан биография кIелдайбуруз 
къени пара итижлу я. Абдурагь-
манан вичин гъилелди кхьенвай 
«РикIел хкунар» Дагъустандин 
илимдин центрдин  историядин, 
археологиядин ва этнографиядин 
Институтдин гъилин хатIарин 
фондуна хуьзва.

Шейхдин хтул Кьади Гьусей-
нова ва адан хва Шамила чIехи 
шейхдин вири кхьинар, шикилар, 
документар ва чарар кIватIна, 
хвена. Къенин  юкъуз а хазина 
Жамалуддин-эфандидин птул Ша-
милан паб Солтанат Мусаевадив 
гва. Шейхдин эхиримжи варис 
Шамил вичин диде-бубадихъ 
галаз Ростовда яшамиш жезва. 
Пайгъамбардин (с.а.с.) гьадисда 
лагьанвайвал, исламдин алимар 
адан умметдин нурар я. И чилел 
тIарикъатдин шейхеривай хьиз, 
пак Кьуръандиз тамамдаказ баян 
гуз, ва Аллагьдин Пайгъамбардин 
(с.а.с.) рехъ къалуриз жедай касни 
авач, - лугьун дуьз туш. Устазар 
чун мичIивиляй акъудзавай экуь-
нин нурариз ухшар я. Аллагьди 
чун шейхерин, чIехи  устазрин 
берекатдикай хкуд тавурай, Амин! 

Чи ватанэгьли, Дагъустан-
дин Общественный па-
латадин председателдин 

заместитель Алюсет Азизханова 
къейд авурвал, коронавирусди 
неинки Дагъустандин агьалияр 
къурхулувилик кутунва. Бейхабар-
даказ пайда хьанвай и тIегъуьнди 
исятдани вири дуьньяда къалабу-
лухдин гьалар арадал гъанва. Чаз 
вичин вахтунда медикрин эвер 
гунин ван хьанач. Ингье гьавиляй 
гила чахъ ихьтин туькьуьл нети-
жаяр хьанва. Дагъустанвийри гзаф 
дуьшуьшра телеф хьанвайбурун ва 
азарлу хьанвайбурун гьакъиндай 
рекъемриз гьакIан кьуру статисти-
кадиз хьиз къимет гузва. Алай вах-
тунла лагьайтIа, коронавирусдин 
инфекциядик азарлу хьанвай мукь-
ва-кьили авачир инсан бажагьат 
жагъида. Анжах идалай кьулухъ 
инсанри арадал атанвай гьаларин 
вири хаталувал гьисс ийиз эгечIна.

Алюсет Азизханова инан-
мишвилелди лугьузвайвал, ин-
санри чпин чандилайни гъил 
къачуна и тIегъуьндин аксина 
женг чIугвазвай медикриз галатун 
тийижиз сагърай лагьана кIанда. И 
къурбандар гьаваянбур тахьун ва 
дагъустанвияр арадал атанвай гьа-
ларай экъечIун патал рикIиз хъсан 
патахъ дегишвилер хьана кIанзава. 
И бедбахтвал атуни чун гьар 
жуьрединбур тирди тестикьарна. 
Садбуру, чарадан бедбахтвилел 
къазанмишуналди, дарманрин 

къиметар цавун аршдиз хкажзавай, 
масадбуру лагьайтIа, мергьямат-
лувал къалуруналди, кIеве авай 
инсанриз чпелай алакьдай вири 
куьмекар гузвай.

Къе чна чи гьукумдин тереф 
вири патарихъай хуьн лазим я. 
Абуру галатун тийижиз агьалий-
риз чпин кIвалерай экъечI тавуниз 
ва самоизоляциядин къайдадал 
кIевелай амал авуниз эверзава. 
Дагъустандин кьил Владимир 
Васильева ачух эфирдин сергьятра 
аваз гъавурда акьадай тегьерда чпи 
республикадин агьалийрик къала-
булух кутазвай са жерге месэлаяр 
раижна. Алюсет Азизханован 
гафаралди, коронавирусдихъ га-
лаз женгина чна гьеле вири рехъ 
атIанвач. Вилик чи Ураза-Бай-
рамдин сувар ква. И вахтунда 
инсанрихъ галаз алакъаяр ва санай 
масаниз фин жезмай кьван сер-
гьятламишна кIанда… 

АЛЮСЕТ АЗИЗХАНОВ: 
КОРОНАВИРУС ГЗАФ ИНСАФСУЗДИ Я

ТIУРФАНДИ ЗИЯНАР ГАНА
25-26-майдин йифиз къати 

тIурфан акъатуникди Хинерин 
хуьре са шумуд кIвализ зиянар 
хьана ва абурун къавар тухвана. 
Идалайни гъейри, электропере-
дачайрин симерни кьатI хьана. 
Агьалийрин, хуьруьн админи-
страциядин ва РЭС-дин къуллугъ-
чийрин саналди тир алахъунрин 

нетижада хуьруьн электролинияр 
къайдадиз хкана.

Алай йисан 27-майдиз кьетIен 
гьаларин комиссия чкадал фена ва 
хьанвай зиянрин кьадар тайинар-
на. Муниципалитетдин резервдин 
фондунай чпиз зиянар хьанвай 4 
кIвализ финансрин куьмек гуда. 

«Алай аямдин школа» про-
ектдин сергьятра аваз Ахцегь 
районда «Точка роста» тIвар алай 
рекъемрин ва гуманитарный про-
филрин алай аямдин образовани-
дин мад са тадаракламишнавай 
Центр яратмишзава. Адан мурад 
шегьеррин ва хуьрерин шко-
лайрин арада авай фаркьлувал 
тIимиларун я. 2020-2021-кIелдай 
йис башламишдалди алай аям-
дин образованидин стандартрив 
кьадайвал тадаракламишнавай 
кабинетри Ахцегьрин 1-нумрадин 
СОШ-дин бинедаллаз кIвалахиз 
башламишда. Виликамаз чкадал 
финалди, школадин дараматдин 
1-мертебада сад садан патав 
гвай кьве кабинет тайинарнава. 

Типовой дизайн-проектдин бине-
даллаз школадин классар ремонт 
авунин сметный документация 
туькIуьриз башламишнава. Про-
ектдин сергьятра аваз Центр 
чпихъ саки 1,5 миллион манатдин 
къимет авай тадаракралди ва ме-
белдалди таъминарда. 

Центр яратмишуни «Техно-
логия», «Математика ва инфор-
матика», «Физический культура 
ва уьмуьр тухунин хатасузвилин 
бинеяр» предметрай чирвилер 
гунин къайдаяр хъсанардай мум-
кинвал гуда. РикIел хкин, алатай 
йисуз Дагъустанда 168 Центр 
яратмишнай, абурукай сад Ах-
цегьрин 2-нумрадин СОШ-дин 
бинедал.

ЦЕНТР ЯРАТМИШЗАВА

М.НАРИМАНОВ

Регионда эпидемиология-
дин къулайсуз гьаларин 
девирда ва самоизоля-

циядин къайда кардик кутунихъ 
галаз алакъалу яз дагъустанвияр 
сад садан куьмекдиз къвезва ва са 
касни бедбахтвилихъ галаз текдаказ 
тазвач. Гьа икI Ахцегь райондин 
агьали, меценат Жамал Пашаева 
райондин больницадиз куьмек гана. 
Ингье 27-майдиз ада больницадин 
руководстводив спонсорвилин 

куьмек яз хейлин дарманар ва маса 
шейэр вахкана. ЦРБ-дин кьилин 
духтур Митгьед Мурсалова  ко-
ронавирусдин инфекция чкIанвай 
девирда герек тир дарманар гунай 
Жамал Пашаеваз чухсагъул малу-
марна. Ада къейд авурвал, вири 
дарманар реанимациядин отделе-
нидин бинедаллаз туькIуьрнавай 
госпиталда сагъарзавай азарлуяр 
патал серфда. 

Пашаеван патай больницадив 
агакьнавай дарманрин арада ин-
флюцеин, левофлоксацин, цефтри-
аксон ва герек тир маса медикамен-
тар ава. Ахцегь райондин агьалияр 
муниципалитетдин кьил Осман 
Абдулкеримован эвер гуниз жаваб 
яз чпин ватанэгьлийрин куьмекдиз 
къвезва. Алава хъийин, виликдай 
больницади меценатар стхаяр тир 
Палчаеврин патай куьмек къачуна.

КУЬМЕК ГАНА

Экстремизм и терроризм в любых 
формах своих проявлений преврати-
лись в одну из самых опасных про-

блем, с которыми человечество вошло в XXI 
столетие. Терроризм представляет реальную 
угрозу национальной безопасности страны: 
похищение людей, взятие заложников, случаи 
угона самолетов, взрывы бомб, акты насилия в 
этно-конфессиональных конфликтах, прямые 
угрозы их реализации и т.д. Поэтому проблема 
противодействия терроризму и экстремизму в 
Российской Федерации – это одна из наиболее 
важных задач обеспечения безопасности на 
государственном уровне.

Российское законодательство, как и меж-
дународное, ориентировано на охрану прав 
личности, обеспечение стабильности государ-
ственных структур. Правовую основу борьбы 
с экстремизмом и терроризмом составляют: 
Конституция Российской Федерации, Уголов-
ный кодекс Российской Федерации, Кодекс 
Российской Федерации об административ-
ных правонарушениях, а также Федеральные 
Законы. Положение статьи 13 Конституции 
Российской Федерации запрещает создание 
и деятельность общественных объединений, 
цели или действия которых направлены на 
насильственное изменение основ конститу-
ционного строя и нарушение целостности 
Российской Федерации, подрыв безопасности 
государства, создание вооруженных форми-
рований, разжигание социальной, расовой, 
национальной и религиозной розни. Также 
часть 2 статьи 29 Конституции не допускает 
пропаганду или агитацию, возбуждающую 
социальную, расовую, национальную или 
религиозную ненависть и вражду. Запре-
щается пропаганда социального, расового, 
национального, религиозного или языкового 
превосходства.

Под терроризмом понимается идеология 
насилия и практика воздействия на обществен-
ное сознание, на принятие решений органами 
государственной власти, органами местного 
самоуправления или международными орга-
низациями, связанные с устрашением населе-
ния и (или) иными формами противоправных 
насильственных действий. Экстремизм же 
представляет собой возбуждение социальной, 
расовой, национальной или религиозной роз-
ни; пропаганду исключительности, превосход-
ства либо неполноценности человека по при-
знаку его социальной, расовой, национальной, 
религиозной или языковой принадлежности, 
или отношения к религии.

Кодекс об административных правона-
рушениях Российской Федерации предус-
матривает такие противоправные действия 
экстремистского характера, как: нарушение за-
конодательства о свободе совести, свободе ве-

роисповеданий и о религиозных объединениях 
(ст. 5.26 КоАП РФ); пропаганда и публичное 
демонстрирование нацистской атрибутики или 
символики (ст. 20.3 КоАП РФ); производство и 
распространение экстремистских материалов 
(ст. 20.29 КоАП РФ), которые влекут за собой 
административные штрафы и аресты. 

В Уголовном кодексе Российской Феде-
рации совершение преступлений по мотивам 
политической, идеологической, расовой, наци-
ональной, религиозной ненависти или вражды 
либо по мотивам ненависти или вражды в 
отношении какой-либо социальной группы 
рассматривается в качестве отягчающего 
обстоятельства.

Действия и преступления, имеющие тер-
рористический характер, регулируются ис-
ключительно Уголовным кодексом Российской 
Федерации, а именно статьей 205 – террори-
стический акт. К преступлениям террористи-
ческого характера, помимо собственно терро-
ристического акта, закон относит содействие 
террористической деятельности (ст. 205.1 УК 
РФ), публичные призывы к осуществлению 
террористической деятельности или публич-
ное оправдание терроризма (ст. 205.2 УК РФ), 
захват заложника (ст. 206 УК РФ), заведомо 
ложное сообщение об акте терроризма (ст. 
207 УК РФ), организацию незаконного воору-
женного формирования или участие в нем (ст. 
208 УК РФ), посягательство на жизнь государ-
ственного или общественного деятеля (ст. 277 
УК РФ) и нападение на лиц или учреждения, 
которые пользуются международной защитой 
(ст. 360 УК РФ). Данные преступления влекут 
за собой наказания в виде лишения свободы на 
разные сроки вплоть до двадцати лет, а также 
пожизненное лишение свободы.

Опасность террористического акта за-
ключается еще и в том, что к нему невозможно 
подготовиться заранее, поэтому гражданам 
следует всегда быть внимательнее. Следует 
проявлять особую осторожность на много-
людных мероприятиях, в популярных раз-
влекательных заведениях, торговых центрах.

В связи с этим МО МВД России «Ахтын-
ский» рекомендует жителям Ахтынского и 
Докузпаринского районов:

– никогда не принимайте от незнакомцев 
пакеты и сумки, не оставляйте свой багаж без 
присмотра;

– если вы обнаружили забытую или бес-
хозную вещь в общественном транспорте, 
опросите людей, находящихся рядом. Поста-
райтесь установить, чья она или кто мог ее 
оставить. Если хозяин не установлен, немед-
ленно сообщите о находке водителю;

– если вы обнаружили подозрительный 
предмет рядом со своим домом, опросите со-
седей, возможно, он принадлежит им. Если 
владелец не установлен, немедленно сообщите 
о находке в отдел полиции;

– если вы обнаружили подозрительный 
предмет в организации или учреждении 
района, немедленно сообщите о находке ад-
министрации.

Во всех перечисленных случаях:
– ни в коем случае не трогайте, не вскры-

вайте и не передвигайте находку;
– не предпринимайте самостоятельно 

никаких действий с находками или подо-
зрительными предметами, которые могут 
оказаться взрывными устройствами, это может 
привести к взрыву; 

– зафиксируйте время обнаружения на-
ходки и незамедлительно сообщите в терри-
ториальный орган полиции;

– примите меры по недопущению при-
ближения людей к подозрительному предмету;

– постарайтесь сделать так, чтобы люди 
отошли как можно дальше от опасной находки;

– обязательно дождитесь прибытия опе-
ративно-следственной группы, не забывайте, 
что вы являетесь самым важным очевидцем.

Разъясните детям, что любой предмет, 
найденный на улице, может представлять 
опасность.

Обращайте внимание на подозрительных 
людей, предметы, на любые подозрительные 
мелочи. Сообщайте обо всем подозрительном 
сотрудникам правоохранительных органов 
либо  в дежурную часть отдела полиции по 
телефону 02 («Билайн» – 102; «Мегафон», 
«МТС» – 020) или в единую диспетчерскую 
службу по телефону 112.

Помните! Террористические группы мо-
гут установить взрывные устройства в самых 
неожиданных местах.

Правильные, грамотные действия каждого 
гражданина могут предупредить террористи-
ческий акт, значительно снизить его послед-
ствия, сохранить Вашу жизнь и жизнь других.

МО МВД РОССИИ «АХТЫНСКИЙ»

Табачная белокрылка (Bemisia tabaci 
Gennadius) — опасный вредитель 
открытого и закрытого грунта. Для 

России это карантинный вредитель. Излю-
бленными культурами белокрылки являются 
перец, огурец, салат, томат, а также много-
численные цветочные растения (роза, гербера, 
пуансеттия, фуксия, пеларгония, азалия и дру-
гие). Вредоносной стадией развития является 
личинка, которая питается соком растений, что 
приводит к пожелтению, засыханию и опада-
нию листьев. Взрослое насекомое переносит 
более 60 вирусов — возбудителей опасных 
заболеваний растений.

Насекомые летают не очень хорошо, 
но могут переноситься ветром на большие 
расстояния. Имаго живёт около 14 дней, 
самки очень плодовиты и откладывают 
от 50 до 300 яиц, развивается от 8 до 15 по-
колений. Обычно белокрылки скрываются 
на нижней стороне листьев. На верхней 
стороне нижерасположенных листьев появ-
ляется блестящий налет (медвяная роса, или 
падь) — испражнения насекомых, на котором 
впоследствии развиваются сажистые грибы 
(«чернь»), из-за чего поверхность листа стано-
вится сначала белой, а затем черной. Именно 
сажистые грибы могут сильно навредить 
растению, а не непосредственно белокрылки.

Основной способ распространения табач-
ной белокрылки — ввоз всех стадий развития 
вредителя с различными облиственными рас-

тениями: укорененная рассада, черенки, срезка 
декоративных растений, зеленые овощные 
культуры, горшечные культуры и т. д. На тер-
ритории Российской Федерации табачная бе-
локрылка способна заселить все предприятия 
закрытого грунта, выращивающие овощную 
и декоративную продукцию. В последние годы 
отмечается стремительное распространение 
табачной белокрылки по многим странам. 
В оранжереях и теплицах белокрылка про-
никает далеко на север.

Внешние признаки поражения растения 
белокрылкой — обширное осветление и по-
желтение листьев растения вследствие не-
прерывного высасывания растительного сока 
личинками и взрослыми особями. А также 

увядание и образование налета на поверхно-
сти листьев вследствие образования сажистого 
грибка, который нарушает фотосинтез и дыха-
ние листьев. Эффективным методом борьбы 
с табачной белокрылкой является применение 
инсектицидов.

Самая распространенная причина по-
явления белокрылки — это зараженный 
этим вредителем посадочный материал. Для 
своевременного обнаружения и предотвра-
щения распространения табачной белокрылки 
и других опасных вредителей, госинспектора 
Управления Россельхознадзора по Республике 
Дагестан совместно со специалистами Даге-
станского филиала ФГБУ ВНИИКР каждый 
год размещают феромонные и цветные клее-
вые ловушки. По проведенным лабораторным 
исследованиям феромонных ловушек табачная 
белокрылка на территории Республики Даге-
стан не обнаружена.

Дистанционная оплата 
газа в «Личном кабинете 
абонента» на сайте ком-

пании «Газпром межрегионгаз Ма-
хачкала», в приложении «МойГаз» 
завоевывает новых сторонников. 
36 343 абонента – потребителей 
газа в Республике Дагестан переш-
ли на удобное дистанционное 
управление своими лицевыми сче-
тами. Потребителям газа с начала 
действия режима самоизоляции 
было предложено максимально ис-
пользовать дистанционный метод 
взаимодействия с сотрудниками 
газовых компаний, чтобы миними-
зировать риски распространения 
заболевания, вызываемого новым 
коронавирусом.

Зарегистрированные в Личном 
кабинете пользователи уже оцени-
ли плюсы такого способа управле-
ния: возможность самостоятельно 
контролировать историю платежей 
и передавать показания счётчика, 
производить оплату онлайн и всё 
это в удобное для абонента время 
с любого компьютера, планшета, 
смартфона, имеющего выход в Ин-
тернет. Все производимые оплаты 
через «Личный кабинет» проходят 
без комиссии.

Количество тех, кто выбрал 
современное управление счётом, 
по сравнению с общим числом 
абонентов газовой компании в 
республике пока невелико, но их 
ряды пополняются ежедневно. 
Специалисты «Газпром межреги-
онгаз Махачкала» рекомендуют 
потребителям газа переход на без-
наличные платежи посредством 
удобного сервиса. 

Справка:
Получить информацию о со-

стоянии лицевого счета, про-
извести оплату, просмотреть 
начисления и передать показания 
приборов учета потребленного 
газа — при помощи сервиса «Лич-
ный кабинет», можно перейдя по 
ссылке www.мойгаз.смородина.
онлайн. Версия личного кабинета 
доступна и в виде мобильных 
приложений на платформах iOS 
и Android. Поисковый запрос для 
скачивания — «Мой ГАЗ».

ПРЕСС-СЛУЖБА ООО
«ГАЗПРОМ МЕЖРЕГИОНГАЗ 

МАХАЧКАЛА»

МЕСЛЯТАР
ЧIичI авай дасмалар ва халатар 

чуьхвейдалай кьулухъ тIимил кьван 
вахтунда кьел квай це туртIа, хъуьтуьл 
жеда.

***
Чай къачуна амукьай пешери халича 

хъсандиз михьи ийидай мумкинвал гуда. 
Ламузмай пешер виликамаз пылесос-
далди михьнавай халичадал чукIурда, 
ахпа абур шеткадалди михьи хъийида.

***
Консервийрин ягълу мелди хъсан-

диз кужумда. Лекедал сарар чуьхуьдай 
порошок кIваха, ам тIуб илисна парча-
див хъсандиз агуд, ахпа са йифиз тур. 
Гуьгъуьнлай юзурна мел алудна михьа. 
Леке квахьда.

***
Кьве тупIу кьур кьел вегьена гьа-

зурай нашатырдин спиртди ипекдин 
парчайрилай ягълудин гелер алудда.

***
Садлагьана  рикIи фад-фад кIвала-

хайла, зур истиканда авай рганвай чими 
цик чайдин тIурунин са кьатIа авай 
хуьрекдин со да хуькуьрна, хъун меслят 
къалурзава.

ТЕРРОРИЗМ – УГРОЗА ОБЩЕСТВУ

ТАБАЧНАЯ БЕЛОКРЫЛКА – ОПАСНЫЙ ВРЕДИТЕЛЬ 
ОТКРЫТОГО И ЗАКРЫТОГО ГРУНТА

Марина МУРСАЛОВА, начальник отдела Россельхознадзора по РД, 
заслуженный работник сельского хозяйства РД

БЕЗНАЛИЧНЫЙ 
ПЛАТЕЖ УДОБЕН

Свыше 36 тысяч потреби-
телей ООО «Газпром межреги-
онгаз Махачкала» оплачивают 
за газ в «Личном кабинете або-
нента».  

Сиясатдиз чуьруькдин тIвал,
Вакай хьанва залум тIугъвал.
Инсаният тазвач секин,
Туна гьардан рикIе са кин.

Саралай из ивид паргъа (ивидин дам)
Ийизва чун чавай яргъа,
Гъизва уьлкве регъуьз ухшар,
Амачир гъуьр тини тIушар.

ХупI мягькем я къе ви белге (делил)
Гъулгъуладиз гьизвай уьлкве,
Язух халкьдал ясдин куьлге,
Рагъ кьванни чаз къалур куьне?

Къекъвезва ам гуз буйругъар вичин,
Куькай я мутIлакь гьаясуз ви чин?!
Дуьнья тирвал на гуз чаз рум,
Чанаривай ийизва магьрум.

К. ФЕРЗАЛИЕВ

Франциядин писатель 
Анатоль Франсахъ 
ихьтин са келима ава: 

“Художникдиз уьмуьр гзаф кIан 
хьунилай гъейри, ада ам гуьрчег 
тирди чазни субут авун лазим я”.

И сеферда заз хиялрихъ, фи-
киррихъ часпарар авачир, ажайиб 
шикилар арадал гъизвай бажа-
рагълу художникдикай ихтилатиз 
кIанзава. Ам  Сияра  Къиясов-
на  Аккизова  я, Кабардино-Балка-
риядин халкьдин художник, Рос-
сиядин художникрин Союздин, 
яратмишунрин международный 
академиядин член. Адан ярат-
мишунар Россиядин, къецепатан 
уьлквейрин музейрани кьилдин 
ксарин хсуси коллекцийра ава.

Ам 1943-йисан 16-январдиз 
Ах цегьа Дагъустандин халкь-
дин писатель Къияс Межидован 
хизанда дидедиз хьана. 1965-йи-
суз М.А. Джемалан тIварунихъ 
галай Да гъус тандин художе-
ственный училище куьтягьна. 
1965-1976-йисара Кабардино-
Балкариядин художественный 
фондуна художниквиле кIвалахна. 
Сияра Аккизова художникрин хи-
зандай я. Адан уьмуьрдин юлдаш 
Якьубни художник тир, руш Има-
радизни и рекьяй еке алакьунар 
ава. Сиярадинни Якьубан гзаф 
яратмишунар Юкьван Азиядин, 
Польшадин, Германиядин, Вен-
гриядин, Америкадин, Украина-
дин, Белоруссиядин, Литвадин, 
Гуржистандин, Дагъустандин 
изобразительный искусстводин 
милли музейра ава.

Кабардино-Балкарияда яша-
миш жезватIани, Сияра Къия-
совнади ватандихъ галаз алакъ-
аяр атIан вач. Милли дувулрихъ 
галаз алакъалу нехишрин алем, 
гъвечIи суьретра куьрелди къа-
лурзавай чIехи метлеб — ибур 
С.Аккизовадин та фаватлу хатI 
къалурзавай кье тIен вилер я. Ба-
жарагълу устаддин картинкаяр 
шадвилив, кIанивилив, экуьвилив 
ацIанва, абур адет динбур тушир 
фикирралди, кIа луб рал ди ва ран-
гаралди тафаватлу жезва .

Ам аялар патал акъудзавай кта-

бар иер шикилралди чIагурзавай 
устад хьизни машгьур я. Ада 
къалпвал квачир, аялри хушви-
лелди кьабулдай суьретар арадал 
гъизва. Республикайрин, уьлкве-
дин ва вири халкьарин дережайра 
кьиле физвай выставкайра иш-
тиракзава. 2000-йисуз ам вири 
халкьарин “Золотая па литра” 
выставкадин “Эксперимент в жи-
вописи” номинацияда сад лагьай 
премиядиз лайихлу хьана.

Яратмишунрин рекье адахъ 
мадни хейлин агалкьунар хьан-
ва. 2000-йисуз изобразитель-
ный искусстводин “Нартский 
эпос-2000” конкурсда ада пуд 
лагьай чка кьуна. Яратмишунра 
къазанмишнавай агалкьунрай, 
изобразительный искусстводик 
чIехи пай кутунай ам са шумуд 
сеферда Кабардино-Балкария 
республикадин медениятдин 
министерстводи гьуьрметдин 
грамотайралди къейда.

Къанни цIуд йисалайни гзаф 
вахтунда Россиядин ва между-
народный дережадин машгьур 
выставкайра Якьуб ва Сияра 
Аккизоври санал иштиракна. 
1994-йисуз Сиярадин уьмуьрдин 
юлдаш Якьуб  рагьметдиз фена. 
Саналди яратмишай адетар да-
вамаруналди, руьгьдай ават та-
вуна, Сияра Къиясовнади кьилди 
кIвалахна, яратмишунар мадни 
вилик тухвана ва ге гьеншарна.

“Анжах халкьдин руьгьдин 
медениятдин бинеяр мукьуфдив-
ди гьиссзавай художникдиз хас 
тирвал, ада инсанар патал кьетIен 
нур чукIурзава. Сияради Якьу-
бахъ галаз санал ва гуьгъуьнлай 
арадал гъайи суьретри изобрази-
тельный искусстводин меденият-
дик еке пай кутунва”, — лугьузва 
искусствовед Н.Сундуковади.

Адан хсуси выставкаяр Наль-
чикда, Пятигорскда, Киевда, 
Грозныйда, Тбилисида, Махач-
къалада, Майкопда, кьве сеферда 
Москвада кьиле фена.

П я т и г о р с к д а  а в а й 
М.Лермонтован гьукуматдин му-
зейдин экспозицийрин отделдин 
заведующий Ольга Алексенкоди 
чи ватанэгьлидин ба жарагъдиз 
вижевай къимет ганва: “Худож-
никдал ихтибарна, са кIус ни  
тади квачиз, итижлувилелди  адан 
къаматрин-шикилрин алемдиз 
гьахьиз ва адан гъавурда акьаз  
ала хъуналди, тамашачиди выстав-
кайрин залдай хъфиниз тади ийиз-
вач. Сияра Аккизова — машгьур  
ва масадаз ухшар тушир, кьетIен 
устад я”.

Сияра Къиясовнадихъ чандин 
сагъвал ва гуьрчег затIар яратми-
шунин карда мадни еке агалкьу-
нар хьурай!

ЧИ ВАТАНЭГЬЛИЯР – ГЬАР САНА 

ХИЯЛРИХЪ 
ЧАСПАРАР ТАХЬАЙЛА…

ЧИ БАГЪРИ ЕРИЯР

ЧАН ЗИ ФИЯР

Султан ОМАРОВ

Зи хайи хуьр – дагъларин кьил,
Малкамутдин этегдавай,
Генг мулкарин берекатлу
Хазинадин муг я Фияр.

Ватан! Ватанни диде хкягъиз 
жедайди туш. Абур Аллагь-Таала-
ди са сеферда багъишзавай къимет 
авачир багьа ядигарар я. Ватан 
лагьайла чи рикIел хайи диде, диде 
лагьайла хайи ватан хквезва.

25-асирдилай гзаф тарих авай 
Фиярин хуьр къадим заманай-

рилай инихъ тарихчи алимри 
чпин ктабра къейдзава. Берекатлу 
мулкарал гьакъисагъ зегьметчи 
фийивийри югъ-къандавай суь-
руьярни нехирар артухзава. Зи 
рикIел Ватандин чIехи дяведилай 
кьулухъ мишекъат девир хквез-
ва. Колхозда гьар йисуз ина 100 
тондив агакьна техил (къуьл, сил, 
мух, кIахар) гьасилдай. Дяведин 
ва адалй гуьгъуьнин йисара ина 
са касни гишила амукьайди туш. 
Фийивийри гьатта къунши хуьре-
ризни куьмекар гудай.

Фияр зи гъвечIи ва чIехи Ва-
тан, зи Мекка я. Ина зи кIвал, 

диде-бубадин, стхайрин-вахарин, 
балайрин ва багъри ксарин сурар 
ава. Фияр заз къимет авачир кьван 
багьа ва истеклу я, зи вири уь-
муьр Фия акъатна. Алай вахтунда 
Аллагьдин патай уьзуьр себеб яз, 
зун вахтуналди Ватандикай къерех 
хьана, аранда яшамиш жезва. Фи-
ярин хуьр, яйлахар, къайи ятарин 
булахар, ана яшамиш жезвай зи 
багъри ватанэгьлияр заз датIана 
ахварай аквазва.

Уьмуьрдин рагъдан хьайила зи 
хиялдиз Ватандин гимн кхьин ата-
на. Гьелбетда, и кIвалахдиз къимет, 
зи азизбур, кIел авур куьне гуда.

Къарагъ кIвачел, зи Ватандин зарияр,
Пак накьвариз икрам ийин Фиярин,
Намус михьи, гьахъвал кIани игитар,
Кьегьалвилиз икрам ийин Фиярин.

Ватанперес, мугьманперес багърийриз,
Мердвилиз кьил агъуз ийин Фиярин,
Ватан патал чан эцигай дагъвийриз,
Гуьлле хурув элкъуьрнавай Фиярин.

Къайда-къанун, гьахъ атIудай рухваяр,
Сегьнедин билбилар авай Фиярин,
Духтуррин десте элдиз я архаяр,
Зегьметдиз лап къудратлу тир Фиярин.

Безетмишай хунча хьтин яйлахар,
Чемпионрин гъетер ухшар Фиярин,
Дарман ятар авахьзавай булахар,
Зияратрин руьгь къаншар тир Фиярин.

ЗИ ВАТАНДИН ЗАРИЯР
(Гимндин чкадал)

Райондин «ЦIийи дуьнья» газетдин редакциядин къуллугъчийри 
Дашдемир Шерифалиеваз пара кIани эме 

ЖАВАГЬИР
кечмиш хьуниз килигна, дериндай хажалат чIугуналди, башсагъ-
лугъвал гузва. Рагьмет хьурай вичиз!

Лга ЭНВЕР

ЭКЪЕЧIМИР КЪЕЦИХЪ!

Цаварал Аллагь, чилерал Гьаким,
Гьарда са жуьре ийизва тагьким:
Къалурмир на кьил, экъечIмир къецихъ,
Гьикьван жен кIвале къарих яз къецихъ.

Къе сивевай виридан луькIуьн:
«Коронавирус, вун я тIегъуьн,
Гьар камуниз агъзур къекъуьн.
Сергьят атIуз часпар мегъуьн».

Яр дустунихъ хьанва цIигел,
Патав къведай амач цIи гел,
ГъвечIи вирус – завал чIехи,
Илисда цIукI (цIай) за вал эхир!

Гьазурайди – Зайнаб ГЬАМЗАЕВА

Са савдагарди Африкадай лифрен кака кьван еке 
алмас маса къачуна. Адахъ са нукьсан авай – къене-
пата екеди тушир хъиткьер хьанвай. Савдагар меслят 
къачуз заргардин патав фена.

– И къван кьве патахъ пайна, вижевай кьве 
брильянт арадал гъана кIанда. Абурун гьар садан 
къиметни алмасдилай гзаф сеферда багьа жеда. 
Амма мукъаятсуздаказ ягъуникди ам куьлуь-куьлуь 
кIусариз чкIин мумкин я, къимет кепекар жеда. Гьа-Iусариз чкIин мумкин я, къимет кепекар жеда. Гьа-усариз чкIин мумкин я, къимет кепекар жеда. Гьа-Iин мумкин я, къимет кепекар жеда. Гьа-ин мумкин я, къимет кепекар жеда. Гьа-
виляй заз адав гакъутиз кичIе я, – лагьана заргарди.

ГьакI масадбуруни кьил къакъудиз хиве кьазва-
чир. Сада адаз Лондондай тир са яшлу, къизилдин 

затIарин заргардин патав фин меслятна. Мукьуфдив-Iарин заргардин патав фин меслятна. Мукьуфдив-арин заргардин патав фин меслятна. Мукьуфдив-
ди килигна, ам адан хаталувиликай тикрариз эгечIна.

– Заз и гафар хуралай хьанва, эхир. Вуна заз са 
дуьз меслят къалура, – сабурдай акъатна савдагар. 
Куьрелди, заргар хъсан къиметдихъ куьмекиз рази 
хьана. 

Заргарди вичин жегьил куьмекчидиз эверна. 
Адани алмаздин къван капал кьуна, тек садра ам 
кIутIадал хъсандиз яна, къван сад хьтин кьве пад 
хьана. Тажуб хьайи савдагарди еке шадвилелди 
хабар кьуна:

– Ада ина кIвалахиз гьикьван вахт я?
– Анжах пуд югъ. И къванцин халис къимет чин 

тийирвиляй адан гъил кIеви хьана. 

ХАЛИС КЪИМЕТ ЧИР ХЬАНАЧ


